
ஶ்ரீகாமேஶ்வரஸ்தோத்ரம்

ஶ்ரீக³ணேஶாய நம: ॥
ககாரரூபாய கராத்தபாஶஸ்ரு’ணீக்ஷுபுஷ்பாய கலேஶ்வராய ।
காகோத³ரஸ்ரக்³விலஸத்³க³லாய காமேஶ்வராயாஸ்து நதே:ஸஹஸ்ரம் ॥ 1॥
கநத்ஸுவர்ணாப⁴ஜடாத⁴ராய ஸநத்குமாராதி³ஸுநீடி³தாய ।
நமத்கலாதா³நது⁴ரந்த⁴ராய காமேஶ்வராயாஸ்து நதே:ஸஹஸ்ரம் ॥ 2॥
கராம்பு³ஜாதம்ரதி³மாவதூ⁴தப்ரவாலக³ர்வாய த³யாமயாய ।
தா³ரித்³ர்யதா³வாம்ரு’தவ்ரு’ஷ்டயே தே காமேஶ்வராயாஸ்து நதே:ஸஹஸ்ரம் ॥ 3॥
கல்யாணஶைலேஷுத⁴யேऽஹிராஜகு³ணாய லக்ஷ்மீத⁴வஸாயகாய ।
ப்ரு’த்²வீரதா²யாக³மஸைந்த⁴வாய காமேஶ்வராயாஸ்து நதே:ஸஹஸ்ரம் ॥ 4॥
கல்யாய ப³ல்யாஶரஸங்க⁴பே⁴தே³ துல்யா ந ஸந்த்யேவ ஹி யஸ்ய லோகே ।
ஶல்யாபஹர்த்ரை விநதஸ்ய தஸ்மை காமேஶ்வராயாஸ்து நதே:ஸஹஸ்ரம் ॥ 5॥
காந்தாய ஶைலாதி⁴பதே:ஸுதாயா: த⁴டோத்³ப⁴வாத்ரேயமுகா²ர்சிதாய ।
அகௌ⁴க⁴வித்⁴வம்ஸநபண்டி³தாய காமேஶ்வராயாஸ்து நதே:ஸஹஸ்ரம் ॥ 6॥
காமாரயே காங்க்ஷிததா³ய ஶீக்⁴ரம் த்ராத்ரே ஸுராணாம் நிகி²லாத்³ப⁴யாச்ச ।
சலத்ப²ணீந்த்³ரஶ்ரிதகந்த⁴ராய காமேஶ்வராயாஸ்து நதே:ஸஹஸ்ரம் ॥ 7॥
காலாந்தகாய ப்ரணதார்திஹந்த்ரே துலாவிஹீநாஸ்யஸரோருஹாய ।
நிஜாங்க³ஸௌந்த³ர்யஜிதாங்க³ஜாய காமேஶ்வராயாஸ்து நதே:ஸஹஸ்ரம் ॥ 8॥
கைலாஸவாஸாத³ரமாநஸாய கைவல்யதா³ய ப்ரணதவ்ரஜஸ்ய ।
பதா³ம்பு³ஜாநம்ரஸுரேஶ்வராய காமேஶ்வராயாஸ்து நதே:ஸஹஸ்ரம் ॥ 9॥
ஹதாரிஷட்கைரநுபூ⁴யமாநநிஜஸ்வரூபாய நிராமயாய ।
நிராக்ரு’தாநேகவிதா⁴மயாய காமேஶ்வராயாஸ்து நதே:ஸஹஸ்ரம் ॥ 10॥
ஹதாஸுராய ப்ரணதேஷ்டதா³ய ப்ரபா⁴விநிர்தூ⁴தஜபாஸுமாய ।
ப்ரகர்ஷதா³ய ப்ரணமஜ்ஜநாநாம் காமேஶ்வராயாஸ்து நதே:ஸஹஸ்ரம் ॥ 11॥

1



ஶ்ரீகாமேஶ்வரஸ்தோத்ரம்

ஹராய தாராதி⁴பஶேக²ராய தமாலஸங்காஶக³லோஜ்ஜ்வலாய ।
தாபத்ரயாம்போ⁴நிதி⁴வாட³வாய காமேஶ்வராயாஸ்து நதே:ஸஹஸ்ரம் ॥ 12॥
ஹ்ரு’த்³யாநி பத்³யாநி விநி:ஸரந்தி முகா²ம்பு³ஜாத்³யத்பத³பூஜகாநாம் ।
விநா ப்ரயத்நம் கமபீஹ தஸ்மை காமேஶ்வராயாஸ்து நதே:ஸஹஸ்ரம் ॥ 13॥
இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசிதம் ஶ்ரீகாமேஶ்வரஸ்தோத்ரம் ஸம்பூர்ணம் ।

